
«ՀՀ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2206-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	18.06.2021թ.

	
	N 01/29/9993-2021

	«ՀՀ կառավարության 2020 թվականի դեկտեմբերի 30-ի N 2206-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է

	2. ՀՀ արդարադատության նախարարություն
	22.06.2021թ․

	
	N /27.4/17714-2021

	«Հայաստանի Հանրապետության կառավարության 2020 թվականի դեկտեմբերի 30-ի N 2206-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի 2-րդ կետի համաձայն՝ պետության և Կառուցապատողի միջև կնքվող բնակելի նշանակության տարածքների և ավտոկայանատեղիների առուվաճառքի նախնական պայմանագրի հիմնական պայմաններում նախատեսվում է կատարել փոփոխություններ՝ փուլային վճարումների առաջին փուլի համար՝ գործող 20 տոկոսի փոխարեն՝ սահմանելով արժեքի  40 տոկոսը, իսկ 2-3-րդ փուլերում՝ արժեքի 20 տոկոսը
Միևնույն ժամանակ, հիշյալ կարգավորման ապահովման նպատակով փոփոխություն է կատարվում նաև Որոշման 28-րդ կետի 5-րդ ենթակետում՝ համաձայն որի՝ շահառուն պարտավորվում է բացի նախնական փուլի վճարումներից 1-4 փուլերում վճարել նաև արժեքի 20 տոկոսի չափով կանխավճար:
Այս առումով, Նախագծին կից ներկայացված հիմնավորման համաձայն՝ ծրագրի շահառուների հիփոթեքային ֆինանսավորում բաղադրիչի նկարագրությունում տեխնիկական վրիպակի արդյունքում բաշխվող ավտոկայանատեղիի արժեքի վճարման պայմանները սահմանվել են երկու փուլով, այսինքն՝ ըստ կարգի վճարումը պետք է իրականացվի 1-ին և 4-րդ փուլերով, ինչը հնարավորություն չի տալիս շահառուներին վճարումներ կատարել նաև 2-րդ և 3-րդ փուլերի ընթացքում:                         
  Հաշվի առնելով այն հանգամանքը, որ շահառուների համար նպատակահարմար է ավտոկայանատեղիի արժեքի վճարումները կատարել փուլային տարբերակներով՝ հիփոթեքային վարկավորման կամ անձնական խնայողությունների հաշվին, անհրաժեշտություն առաջացավ ավտոկայանատեղիի արժեքը բաշխել չորս փուլերի միջև: 
Այս առումով անհրաժեշտ է նկատի ունենալ Որոշման հավելվածի 9-րդ կետի դրույթները՝ համաձայն որոնց՝ Ծրագրի շրջանակներում սույն կարգի պայմաններով Երևան քաղաքի Գրիբոյեդովի փողոցի N 48 հասցեում կառուցվող բազմաբնակարան շենքային համալիրից բնակարան գնելու ցանկություն ունեցող ծառայողը Կոմիտեի նախագահի հրամանով սահմանված ժամկետում և սահմանած ձևով դիմում-հայտ է ներկայացնում իր գերատեսչության գլխավոր քարտուղարին (աշխատակազմի ղեկավարին): Դիմում-հայտը ներկայացնելու փաստը համարվում է սույն կարգով նախատեսված քաղաքացիաիրավական հարաբերությունների՝ պետության առաջարկած պայմանների ընդունում ծառայողի կողմից` ներառյալ տուգանային պատասխանատվության պայմանները:
Մինչդեռ գտնում ենք, որ առաջարկվող կարգավորումը ըստ էության անձի իրավական վիճակը վատթարացնող դրույթներ է պարունակում, նկատի ունենալով նաև այն հանգամանքը, որ ծառայողների կողմից դիմում-հայտ ներկայացնելիս կանխատեսելի չի եղել սահմանված պայմանների փոփոխությունը: Ուստի, գտնում ենք, որ նախագծով նախատեսված հիշյալ կարգավորումները վերանայման և խմբագրման կարիք ունեն:

